
11 Januari 2026 menjadi permulaan langkah
baharu buat para pelajar yang terpilih
menyertai keluarga besar Maahad Tahfiz Al-
Fateh.

Seramai 30 pelajar baharu telah mendaftar
bagi Sesi Akademik 2026, melibatkan pelajar
lelaki dan pelajar perempuan.

Bagi memastikan urusan berjalan lancar,
pendaftaran dilaksanakan secara
berperingkat.

Hari pendaftaran berlangsung dalam
suasana yang tersusun dan mesra keluarga,
melibatkan urusan dokumentasi, sesi
taklimat serta ramah mesra guru dengan ibu
bapa. Alhamdulillah.

Program Orientasi Pelajar 2026 telah bermula
dengan sesi suai kenal antara guru dan para pelajar
baharu.

Ada kursus kaedah hafazan untuk bantu pelajar
faham rutin dan cara belajar, dan tidak ketinggalan
aktiviti permainan berobjektif bagi membina
keyakinan & kerjasama.

Paling istimewa tahun ni, program orientasi pelajar
baru diuruskan oleh pelajar ‘batch’ pertama Hafizah
Al-Fateh, di bawah bimbingan guru sebagai latihan
kepimpinan sebenar, dari pelajar untuk pelajar.

Doa kami, moga langkah awal ini jadi permulaan
yang baik untuk melahirkan Huffaz Berjiwa
Pemimpin.

Gambar sekitar Program Orientasi Pelajar

Program PIMPIN 2.0 Al-Fateh telah diadakan pada
17 hingga 18 Januari 2026 dengan penyertaan
daripada barisan kepimpinan pelajar sekolah. 

Program ini dirangka sebagai satu inisiatif
pembangunan kepimpinan bagi memberi
pendedahan dan pengukuhan terhadap nilai-nilai
kepimpinan.

Sebagai input program, PIMPIN 2.0 Al-Fateh
memfokuskan kepada pembentukan sahsiah dan
peningkatan kemahiran kepimpinan pelajar melalui
pelbagai aktiviti yang dirancang secara sistematik. 

Pelaksanaan program ini diharapkan dapat
melahirkan barisan kepimpinan pelajar yang
berwibawa, berkeyakinan serta mampu memikul
tanggungjawab dengan lebih berkesan di peringkat
sekolah.

Gambar sekitar Program PIMPIN 2.0

PROGRAM PIMPIN 2.0 AL-FATEH |
17-18 JANUARI 2026



11

Program Bengkel Teknik Menghafal Al-Quran telah
diadakan pada 25 Januari 2026 dan telah
disampaikan oleh Ustaz Ibrahim M Hassan. Bengkel
ini bertujuan memberi pendedahan kepada para
peserta tentang teknik dan kaedah berkesan dalam
menghafal Al-Quran secara sistematik dan
berterusan.

Sepanjang pelaksanaan bengkel, para peserta telah
didedahkan kepada pelbagai pendekatan praktikal
yang membantu meningkatkan kefahaman, fokus
serta disiplin dalam proses hafazan.

Diharapkan melalui bengkel ini, para peserta dapat
mengaplikasikan teknik yang dipelajari dalam
amalan harian seterusnya memperkukuh hubungan
mereka dengan Al-Quran.

Pada Januari 2026, Bangunan Hafizah Fasa 1 telah berjaya
disiapkan sepenuhnya. Para pelajar hafizah telah berpindah
dan mula menggunakan bangunan ini pada bulan yang sama
bagi menyokong keperluan pembelajaran serta penginapan
mereka dengan lebih selesa dan teratur.

Batch pertama pelajar Hafizah terdiri daripada 14 orang.
Dengan perasmian Bangunan Hafizah Fasa 1, Al-Fateh turut
menyambut kemasukan batch kedua seramai 8 orang pelajar
perempuan.

Kini, jumlah keseluruhan pelajar hafizah di Bangunan Hafizah
Fasa 1 adalah seramai 21 orang yang sedang mengikuti
pengajian dan hafazan Al-Quran dalam suasana yang lebih
kondusif.

Bangunan ini dilengkapi dengan kemudahan asrama, dewan
makan khas, bilik warden serta kelas hafazan bagi
memastikan keselesaan, keselamatan dan persekitaran
pembelajaran yang terbaik buat semua pelajar.

Terima kasih kepada semua penyumbang yang telah
menjayakan pembangunan ini. 

Bangunan Hafizah Fasa 2 kini masih dalam fasa
pembinaan. Projek ini dirancang bagi memenuhi
keperluan pertambahan pelajar hafizah yang semakin
meningkat dari tahun ke tahun.

Bangunan ini berupaya memuatkan sehingga 150 orang
pelajar hafizah. Penambahan kapasiti ini akan membuka
lebih banyak peluang kepada pelajar hafizah untuk
mengikuti pengajian dan hafazan Al-Quran dalam
suasana yang lebih terancang, selesa dan kondusif.

Pembangunan Fasa 2 ini diharapkan dapat menjadi
pemangkin kepada perkembangan institusi serta
memperkukuh usaha melahirkan lebih ramai generasi
huffaz yang berilmu, berakhlak dan berdaya saing.

Sokongan dan doa berterusan daripada para
penyumbang amatlah dihargai bagi memastikan projek
ini dapat disempurnakan dengan jayanya.

KOD QR KEMPEN DANA 2026

SEDEKAH JUMAAT

TAJAAN PENDIDIKAN
PELAJAR ASNAF

SUMBANGAN
ASRAMA HAFIZAH

TUNAIKAN ZAKAT
SEKARANG

www.tunaizakat.my

Kami merupakan Penolong Amil Zakat
Selangor yang berdaftar secara sah.



Nama Sekolah
Maahad Tahfiz Al-Fateh

Alamat
Lot 922, Sungai Bertam, Jalan Belakang Pusat
Pertanian, 44300 Batang Kali, Selangor

No. Pendaftaran
JLD.8(59) BZH 5024

Laman Sesawang
www.alfateh.edu.my

No. Telefon
+60 17 - 472 4352 (Dana)

Akaun Bank
Agrobank

No Akaun Bank
1005 4810 0007 7483

Media Sosial
facebook.com/tahfizalfateh | instagram.com/tahfizalfateh

E-mel
tahfizalfateh15@gmail.com

MAKLUMAT TAHFIZ


